
 
 

ᓇᐃᓈᖅᓯᒪᔪᖅ 

ᐊᒪᕈᖅ-ᒥᑦ ᓯᕗᒻᒧᒋᐊᖅᓯᒪᔪᖅ ᕿᓂᖅᓴᐃᓂᕐᒧᑦ ᐱᓕᕆᐊᖅ 

ᑐᒃᓯᕋᐅᑎ ᓄᑖᙳᖅᑎᑦᑐᒪᑉᓗᒍ ᐊᒡᓃᑯᒃᑯᑦ ᐃᒪᕐᒧᑦ ᓚᐃᓴᓐᓯᖓᑦ 2BB-MEA1318 

 

ᐊᒡᓃᑯᒃᑯᑦ ᕿᓂᖅᓴᐃᓂᕐᒧᑦ ᐱᓕᕆᐊᓂᒃ ᐱᖃᖅᑐᑦ ᐊᐳᖅᑎᓐᓈᖅᑑᑉ ᖃᓂᖓᓂᑦ ᐊᐅᓚᑕᐅᑉᓗᑎᒃ 

ᒪᓕᒃᖢᒍ ᐃᒪᕐᒧᑦ ᓚᐃᓴᓐᓯ 2BB-MEA1318.  ᕿᓂᖅᓴᐃᓂᕐᒧᑦ ᐱᓕᕆᐊᖅ ᒪᓕᒃᖢᒍ ᐃᒪᕐᒧᑦ 

ᓚᐃᓴᓐᓯ ᐊᒪᕈᖅ ᓯᕗᒻᒧᒃᓯᒪᔪᖅ ᕿᓂᖅᓴᐃᓂᕐᒧᑦ ᐱᓕᕆᐊᖅ ᐃᓅᔪᓄᑦ ᓇᖕᒥᓂᕆᔭᐅᔪᓃᑦᑐᖅ 125 

ᑭᓛᒥᑕᓪᓗᐊᑦ ᐅᐊᖕᓇᖓᓂᑦ ᖃᒪᓂᑦᑐᐊᑉ ᐊᒻᒪᓗ 50 ᑭᓛᒥᑕᓪᓗᐊᑦ ᐅᐊᖕᓇᖅᐸᓯᖓᓂᑦ 

ᐱᖓᖕᓇᖅᐸᓯᖓᓂᑦ ᑕᓯᕐᔪᐊᕐᒥᑦ ᐅᔭᕋᒃᑕᕆᐊᑉ ᑭᕙᓪᓕᕐᒥᑦ ᓄᓇᕗᒻᒥᑦ.  2013 ᐱᒋᐊᓵᖅᑎᓪᓗᒍ, 

ᐊᒪᕈᖅ ᐱᔭᐅᓚᐅᖅᑐᖅ ᐊᒡᓃᑯᒃᑯᓐᓄᑦ ᐅᔭᕋᖅᓯᐅᕐᕕᒋᓂᐊᕐᓗᒍ ᐊᖏᖃᑎᒌᒍᑎᒃᑯᑦ ᓄᓇᕗᒻᒥ 

ᑐᙵᕕᒃᑯᓐᓄᑦ.  ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑐᓂᓯᓚᐅᖅᑐᑦ ᐊᒡᓃᑯᒃᑯᓐᓄᑦ ᓄᓇᒥᒃ 

ᐊᑐᕐᓂᕐᒧᑦ ᐳᒥᑦᒥᒃ ᐊᒻᒪᓗ ᓄᓇᕗᒻᒥ ᐃᒪᓕᕆᔨᒃᑯᓐᓂᑦ, ᐃᒪᕐᒧᑦ ᓚᐃᓴᓐᓯᒥᒃ ᕿᓂᖅᓴᐃᓂᕐᒧᑦ 

ᐱᔾᔪᑎᓕᖕᓄᑦ.  ᓄᓇᒥᑦ ᐃᑰᑕᐃᓂᖅ ᐱᒋᐊᓚᐅᖅᑐᖅ 2013-ᒥᑦ ᐊᒻᒪᓗ ᑲᔪᓯᑉᓗᓂ.  ᐃᑰᑕᐃᓂᖅ 

ᐅᑉᓗᒥᒧᑦ ᐊᒪᕈᖅ-ᒥᑦ ᓇᓗᓇᐃᖅᓯᔪᖅ ᐱᑕᖃᕐᓂᖓᓄᑦ ᐅᔭᕋᒃᑕᕆᐊᖅᑕᐅᔪᖕᓇᖅᑐᓂᒃ 

ᐃᓗᑦᑐᖅᓯᒪᔫᓗᒍ ᐊᒻᒪᓗ ᐊᐳᖅᑎᓐᓈᖅᑐᒥᑦ ᐊᐅᓛᕐᓂᖓᓂᒃ ᑲᔪᓯᑎᑦᑎᓗᓂ 2018 ᐅᖓᑖᓄᑦ. 

 

ᒫᓐᓇᐅᔪᖅ ᑐᒃᓯᕋᐅᑎ ᓄᑖᙳᖅᑎᑦᑎᓂᕐᒧᑦ ᐃᒪᕐᒥᒃ ᓚᐃᓴᓐᓯᒥᒃ ᐱᔾᔪᑎᓕᒃ ᐊᒪᕈᖅ-ᒥᑦ 

ᓯᕗᒻᒧᒃᓯᒪᔪᖅ ᕿᓂᖅᓴᐃᓂᕐᒧᑦ ᐊᓯᖏᓐᓄᓪᓗ ᕿᓂᖅᓴᐃᓂᕐᓄᑦ ᐃᓂᐅᔪᓂᑦ ᒪᓕᒃᑐᑦ ᑖᑉᓱᒥᙵᑦ 

ᐃᒪᕐᒧᑦ ᓚᐃᓴᓐᓯᒥᒃ, ᐋᖅᑭᒋᐊᖅᓯᓂᕐᒧᑦ ᑐᒃᓯᕋᐅᓯᐅᖅᓯᒪᙱᑦᑐᑦ ᑕᒡᕙᓂ ᑐᒃᓯᕋᐅᑎᒥᑦ, 

ᑕᐃᒪᐅᔪᓗᒃᑖᑦ ᑐᑮᑦ ᐊᒻᒪᓗ ᖃᓄᐃᖓᔭᕆᐊᖃᕐᓃᑦ ᐊᑐᖅᑕᐅᖏᓐᓇᕐᓂᐊᖅᑐᑦ. 


